
Məruzədə qeyd olundu ki, 
Azərbaycanın hər yerində olduğu kimi, 
İmişli rayonunun əhalisi Prezident İlham 
Əliyevin xalqımızın parlaq gələcəyinə 
xidmət edən müdrik daxili və xarici 
siyasətini birmənalı olaraq dəstəkləyir 
və bundan sonra da hər zaman 
dəstəkləyəcək. 

Əlamətdar haldır ki, 2019-cu ildə 
İmişli rayonunun sosial-iqtisadi inkişafın-
da da yaxşı nəticələr əldə olunmuşdur. 
Bеlə ki, 2019-cu il ərzində iqtisadiyyatın 
əsas sahələri üzrə ilkin hesablamala-
ra görə 621 milyon 509 min manatlıq 
məhsul istehsal edilmiş və xidmət 
göstərilmişdir ki, bunun da 128 milyon 
922 min manatı, yaxud 20,8 faizi kənd 
təsərrüfatı, 351 milyon 942 min manatı, 
və ya 56,6 faizi sənayenin payına düşür.

RİH başçısı qeyd etmişdir ki, İmişli 
rayonu əsasən aqrar rayon olma-
sına baxmayaraq, hazırda sənaye 
məhsullarının çəkisi ümumi məhsul 
buraxılışında üstünlük təşkil edir. Belə 
ki, 2019-cu ildə rayonda 351 milyon 
942 manatlıq sənaye məhsulu istehsal 
edilmişdir ki, bunun da 96,5 faizi qeyri-
dövlət sektorunun payına düşür.

Tədbirdə sonra qeyd olundu ki, 
ölkəmizdə Prezident İlham Əliyev 
tərəfindən qəbul edilmiş Dövlət Proq-
ramları digər bölgələrdə olduğu kimi, 
İmişli rayonunda da uğurla icra edilmiş 

və bunun nəticəsində rayonun sosial-iq-
tisadi inkişafı daha da sürətlənmişdir. 

Rayonda taxılçılıq əsas bitkiçilik 
sahəsi kimi qalmaqdadır. 2019-cu ilin 
məhsulu üçün 2018-ci ilin payızında 
19 min 38 hektar sahədə taxıl səpini 
aparılmışdır. Həmin sahənin 6 min 322 
hektarını arpa, 12,716 hektarını isə 
buğda sahələri təşkil etmişdir. Ötən 
il buğda və arpa sahələrindən rekord 
miqdarda məhsul toplanmışdır. 2019-
cu ildə rayonda kartof, tərəvəz, şəkər 
çuğunduru, pambıq əkini sahələrinin də 
məhsuldarlığı artmışdır. 

Natiq bildirdi ki, son illər İmişlinin 
elektrik enerjisi ilə davamlı təhcizatı ilə 
bağlı mühüm işlər görülmüşdür. Təkcə 
2019-ci ildə istehlakçıların fasiləsiz 
və etibarlı elektrik enerjisi təchizatının 
yaxşılaşdırılması məqsədi ilə 10 və 0,4 
kv-luq xətlərdə yenidənqurma işləri apa-
rılmış, mövcud istismar müddətini başa 
vurmuş dayaq və naqillər yenisi ilə əvəz 
edilmiş, yeni güc mərkəzləri yaradıl-
mışdır. Bu müddətdə 255 ədəd müxtəlif 
gücü 10/0,4 kv-luq transformator cari, 
115 ədəd trasformator yarımstansiyası 
əsaslı təmir edilərək əhalinin istifadəsinə 
verilmişdir. 

İmişli şəhəri su təchizatının yenidən 
qurulması və kanalizasiya sisteminin ya-
radılması ilə əlaqədar “Milli Su Təchizatı 
və kanalizasiya xidmətləri üzrə ikinci 

layihə” çərçivəsində tikinti işləri 2011-ci 
ilin sentyabr ayından həyata keçiril-
mişdir. Hazırda İmişli şəhərinin bütün 
küçə və məhəllələri içməli su ilə təmin 
olunmuşdur. 

Ötən il rayonda aparılan abadlıq 
və quruculuq işlərinin həcmi və vüsəti 
artmışdır. Rayon ərazisində əhalinin 
mənzil-məişət şəraitinin yaxşılaşdı-
rılması məqsədilə 48 mənzilli yeni 
yaşayış binasının tikintisi başa çat-
mış, rayon statistika idarəsinin inzibatı 
binası əsaslı təmir edilmiş və rayon icra 
hakimiyyətinin inzibati binasının tikintisi 
isə davam etdirilir. 

Azərbaycan Respublikası Preziden-
tinin müvafiq sərəncamı ilə inşa edilən 
Muradxanlı kəndində 56 yerlik modul 
tipli orta məktəb binasının, 132 yerlik 
Aranlı 2 saylı və 624 yerlik Qızılkənd 
kənd tam orta məktəb binalarının tikintisi 
başa çataraq müəllim və şagirdlərin 
istifadəsinə verilmişdir. 264 yerlik 
Muradxanlı kənd orta məktəb bina-
sının tikintisi davam etdirilir. Bundan 

əlavə, şəhərin Q.Qarayev, C.Cabbarlı, 
M.Ə.Sabir, 28 May, C.Dədəkişiyev 
küçələrinə asfalt örtük qoyulmuşdur.

Hesabat yığıncağında məruzə 
ətrafında geniş müzakirələr oldu. 
Əslində müzakirələr əsasən canlı 
dialoq və sual-cavab şəklində keçdi. 
Müzakirələrə qoşulanların çoxu ötən 
il rayonda bütün sahələrdə müsbət 
dəyişikliklərin baş verdiyini, yeni iş 
yerlərinin yaradıldığını, əhalinin maddi 
rifahının yaxşılaşdırıldığını dərin razılıq 
hissi ilə qeyd etdilər. 

Azərbaycan Respublikası Prezidenti 
Administrasiyasının məsul işçisi Əflatun 
Rufiyev tədbirdə çıxış etmişdir. 

V.Hacıyev konfransın sonun-
da bildirdi ki, İmişi RİH-in rəhbərliyi 
bundan sonra da rayonun sosial-iq-
tisadi inkişafı istiqamətində ardıcıl 
və məqsədyönlü tədbirlər həyata 
keçirəcək, möhtərəm Prezidentin 
fərman və sərəncamlarından, tapşırıq 
və tövsiyələrindən irəli gələn vəzifələrin 
yerinə yetirilməsi sahəsində bütün im-
kanları səfərbər edəcək.

Tədbirin sonunda yığıncaq iştirakçı-
ları adından Azərbaycan Respublikası-
nın Prezidenti İlham Əliyevə müraciət 
qəbul olundu. 

Səməd HÜSEYNOĞLU, 
“Xalq qəzeti”nin bölgə müxbiri

Bakı Beynəlxalq Multikulturalizm Mərkəzi 
yeni binada fəaliyyətə başladı 

 � Fevralın 20-də Bakı 
Beynəlxalq Multikulturalizm 
Mərkəzinin (BBMM) yeni binada 
fəaliyyətə başlaması ilə bağlı 
tədbir keçirilib.

AZƏRTAC xəbər verir ki, tədbirdə 
Dini Qurumlarla İş üzrə Dövlət 
Komitəsinin sədi Mübariz Qurban-
lı, BBMM-nin Himayəçilər Şurasının 
sədri akademik Kamal Abdullayev, 
rəsmi dövlət qurumlarının rəhbərləri və 
nümayəndələri, həmçinin dini və milli 
icmaların rəhbərləri iştirak ediblər.

Əvvəlcə tədbir iştirakçıları binada 
yaradılan şəraitlə tanış olublar.

Daha sonra X Beynəlxalq Multikul-
turalizm Qış Məktəbinin iştirakçılarının 
BBMM-in Himayəçilər Şurasının üzvləri 
və mərkəzin kollektivi ilə görüşü keçiri-
lib.

Görüşdə çıxış edən Kamal 
Abdullayev qeyd edib ki, Azərbaycanda 
multikultural mühitin qorunması 
və inkişafı istiqamətində ardıcıl 
və məqsədyönlü addımlar atılır. 
Ölkəmizdə multikulturalizm dövlət 
siyasətinin prioritet istiqamətlərindən 
birini təşkil edir. O deyib: “Azərbaycan 
multikulturalizmi keşməkeşli uzun 
illərdən keçib gəlsə də, ümummilli 
lider Heydər Əliyevin hakimiyyəti 
illərində multikulturalizmin siyasi 
əsası qoyulub. Multikultural dəyərlər, 
Azərbaycanda yaşayan xalqların 
dillərinin, ədəbiyyatlarının inkişaf 
etdirilməsi, öz ana dillərində təhsilalma 
hüquqları rəsmi sənədlərdə öz əksini 
tapıb. Əsası ulu öndər tərəfindən 
qoyulan multikultural siyasət bu gün 
Prezident İlham Əliyev və Birinci vitse-
prezident, Heydər Əliyev Fondunun 
prezidenti Mehriban Əliyeva tərəfindən 
uğurla davam etdirilir. Bu gün 
Azərbaycan multikulturalizmi Avropanın 
universitetlərində tədris olunur. Həmin 
universitetlərdə Azərbaycan ədəbiyyatı, 
mədəniyyəti, Azərbaycan dəyərləri, 
yəni Azərbaycan həqiqətləri tədris 
olunur”. Qeyd olunub ki, Heydər Əliyev 

Fondu tərəfindən müxtəlif ölkələrdə, 
o cümlədən İtaliyada multikulturalizm 
sahəsində önəmli tədbirlər görülüb.

Azərbaycanlı və xarici tələbələr 
arasında sıx əlaqələrin və səmimi 
dostluq münasibətlərinin qurulması 
istiqamətində mühüm addımların atıl-
dığını deyən Kamal Abdullayev bildirib 
ki, ildə iki dəfə təşkil olunan qış və yay 
məktəblərinin məqsədi Azərbaycan 
multikulturalizmini xarici universitetlərdə 
öyrənən tələbələrin nəzəri şəkildə 
öyrəndiklərini multikultural və tolerant 
dəyərlərin qorunub yaşandığı ölkəmizdə 
öz gözləri ilə görüb şahid olmasına 
şərait yaratmaqdır.

Prezident Administrasiyasının 
Humanitar siyasət, diaspor, 
multikulturalizm və dini məsələlər 
şöbəsinin müdir müavini Məhərrəm 
Əhmədov qeyd edib ki, əsası ulu öndər 
Heydər Əliyev tərəfindən qoyulan 
və Prezident İlham Əliyevin uğurla 
davam etdirdiyi din siyasətinin prioritet 
istiqamətlərindən biri məhz tolerantlıqla 
bağlıdır. Xalqımızın minilliklər ərzində 
formalaşmış tolerantlıq ənənələrini 
qoruyub saxlamaq, inkişaf etdirmək, 
yerli və beynəlxalq səviyyədə təşviq 
və təbliğ etmək dövlətin din siyasətinin 
əsas hədəfləri sırasındadır. Qış 
məktəbinin də artıq ənənə halını alması 
bu siyasətin tərkib hissəsidir.

Dini Qurumlarla İş üzrə Dövlət 

Komitəsinin sədri Mübariz Qurbanlı 
bildirib ki, multikulturalizm Azərbaycanın 
dövlət siyasəti, xalqımızın həyat tərzidir. 
Azərbaycan dövləti özünün multikultu-
ral siyasətini, tolerant mövqeyini daim 
qoruyur və inkişaf etdirir. Onun sözlərinə 
görə, Azərbaycanda multikultural həyat 
tərzinin qədim tarixi və böyük ənənələri 
var. Ən qədim zamanlardan ölkəmizdə 
müxtəlif xalqların nümayəndələri arasın-
da dərin dostluq və qarşılıqlı əməkdaşlıq 
mühiti formalaşıb.

Sonra BBMM-nin müşaviri Aytən 
Qəhrəmanova X Beynəlxalq Multikultu-
ralizm Qış Məktəbinin fəaliyyəti ilə bağlı 
təbrik məktublarını tədbir iştirakçılarının 
diqqətinə çatdırıb.

BBMM-nin icraçı direktoru Rəvan 
Həsənov qış və yay məktəblərinin 
təşkili layihəsinin dünyanda sülhün 
möhkəmlənməsinə töhfə verdiyini bil-
dirib. R.Həsənov əlavə edib ki, burada 
iştirak edən hər bir gənc ölkəsində 
Azərbaycanla bağlı təəssüratlarını 
bölüşəcək. Bunun nəticəsində 
Azərbaycana gəzmək və təhsil almaq 
üçün gələn gənclərin sayı daha da 
artacaq.

Daha sonra Himayəçilər Şurasının 
digər üzvləri çıxış edərək qış məktəbinin 
önəmindən bəhs ediblər.

Sonda Ziya Şıxlınskinin “Azərbaycan 
motivləri” sənədli filmi nümayiş etdirilib.

TƏBİB və Baş Prokurorluq Biləsuvarda 
xəstəxanada ölən şəxslə bağlı yayılan 

əsassız məlumatlara münasibət bildirib

Bu barədə Tibbi Ərazi Bölmələrini 
İdarəetmə Birliyinin (TƏBİB) və Baş 
Prokurorluğun mətbuat xidmətlərinin 
AZƏRTAC-a daxil olan birgə 
məlumatında bildirilir.

Birgə məlumatda qeyd olunub ki, 
fevralın 13-də saat 11 radələrində 
Biləsuvar rayon sakini 1987-ci 
il təvəllüdlü Hüseyn Mirzəyevin 
hündürlükdən yıxılması nəticəsində 

aldığı xəsarətlərlə qapalı kəllə-beyin 
travması, daxili qanaxma diaqnozu ilə 
Biləsuvar Rayon Mərkəzi Xəstəxanasına 
daxil olması və həmin gün saat 15 
radələrində orada vəfat etməsi barədə 
daxil olmuş məlumat əsasında dərhal 
prokurorluq və polis əməkdaşları 
tərəfindən məhkəmə-tibbi ekspertin 
iştirakı ilə meyitə baxış keçirilib. 

Faktla bağlı rayon prokurorluğunda 

Cinayət Məcəlləsinin 124.1-ci (ehtiyat-
sızlıqdan adam öldürmə) maddəsi ilə 
cinayət işi başlanıb, müvafiq ekspertiza-
lar təyin edilib.

Hüseyn Mirzəyevin meyiti 
“məhkəmə-tibbi ekspertizasının təyin 
edilməsi haqqında” rayon prokurorlu-
ğunun müstəntiqinin qərarı əsasında 
Səhiyyə Nazirliyinin Məhkəmə-Tibbi 
Ekspertiza və Patoloji Anatomiya Elmi-
Təcrübi və Tədris Birliyinin Biləsuvar 
rayon şöbəsinin təşrih otağında 
məhkəmə-tibb eksperti tərəfindən pro-
kurorluq və polis əməkdaşlarının, eləcə 
də mərhumun ailə üzvlərinin iştirakı ilə 
xarici və daxili müayinə olunub.

Meyit daxili müayinə edildikdən son-
ra ailə üzvlərinə təhvil verilib və mərhum 
rayonun Bəydili kənd qəbiristanlığında 
dəfn olunub.

Hazırda iş üzrə zəruri istintaq-
əməliyyat tədbirləri davam etdirilir.

Bərdə İdarəetmə və Texnologiya Kollecinin 
direktoru və müavini rüşvət almaqda 
şübhəli bilindikləri üçün saxlanılıblar

Təhsil Nazirliyinin və Baş Pro-
kurorluğun mətbuat xidmətlərinin 
birgə məlumatında bildirilir ki, Bərdə 
İdarəetmə və Texnologiya Kollecinin di-
rektorunun qanunsuz hərəkətləri barədə 
daxil olmuş məlumatlar əsasında Təhsil 
Nazirliyinin əməkdaşlarının iştirakı ilə 
Baş Prokuror yanında Korrupsiyaya 
Qarşı Mübarizə Baş İdarəsi tərəfindən 
təxirəsalınmaz əməliyyat-axtarış 
tədbirləri həyata keçirilib.

Bu tədbirlərlə Bərdə İdarəetmə 
və Texnologiya Kollecinin direktoru 
Xaləddin Ələkbərovun kollecin direktor 
müavini İlqar Dursunovun vasitəsilə 
tələbələrin qış imtahan sessiyasından 
müvəffəqiyyətlə keçməsi, dərslərdə 
iştirak etməyənlərin davamiyyətinin 
nizama salınması, tələbələrin aylıq 

pul müqabilində dərslərdən buraxıl-
ması, digər təhsil müəssisələrindən 
köçürülməsi və sair hallarla bağlı kütləvi 
şəkildə rüşvət almasına əsaslı şübhələr 
müəyyən edilib.

Faktla bağlı Baş Prokuror ya-
nında Korrupsiyaya Qarşı Mübarizə 
Baş İdarəsində Cinayət Məcəlləsinin 
311.3.1-ci və 311.3.2-ci (Rüşvət alma 
qabaqcadan əlbir olan bir qrup şəxs 
tərəfindən və təkrar törədildikdə) 
maddələri ilə cinayət işi başlanıb.

Cinayət işi üzrə hərtərəfli, tam və 
obyektiv istintaq aparılmasını təmin 
etmək məqsədilə Bərdə İdarəetmə 
və Texnologiya Kollecinin direktoru 
Xaləddin Ələkbərovun və direktor 
müavini İlqar Dursunovun xidməti 
otaqlarında məhkəmə qərarı ilə axtarış 

aparılıb,  kollecin tələbələrinə məxsus 
tələbə biletləri və diplomlar, tələbələrdən 
alınmış müxtəlif məbləğlərdə pul 
vəsaitlərinə dair qeydlər və iş üzrə digər 
əhəmiyyətli sənəd və əşyalar aşkar 
edilərək götürülüb.

İstintaq zamanı toplanmış ilkin 
sübutlarla Xaləddin Ələkbərovun və 
İlqar Dursunovun həmin qanunsuz 
hərəkətləri törətməsinə əsaslı şübhələr 
müəyyən edildiyindən onlar şübhəli şəxs 
qismində tutulublar.

Hazırda cinayət işi üzrə qeyd 
olunan qanunsuz halların hərtərəfli 
araşdırılmaqla təqsirli şəxslərin və 
həmin şəxslərin qanuni mənafelərini 
pozmuş olduqları kollec tələbələrinin 
dairəsinin tam müəyyənləşdirilməsi, 
habelə vurulmuş ziyanın ödənilməsinin 
təmin olunması istiqamətində zəruri 
istintaq-əməliyyat tədbirləri davam 
etdirilir.

Azərbaycan Respublikasının Baş 
Prokurorluğu və Təhsil Nazirliyi bu 
qəbildən olan qanunazidd hallarla 
üzləşən vətəndaşlardan Baş Prokuror 
yanında Korrupsiyaya Qarşı Mübarizə 
Baş İdarəsinin 161 saylı və Təhsil 
Nazirliyinin 146 saylı “qaynar xətt” əlaqə 
mərkəzlərinə məlumat vermələrini xahiş 
edir.

Səfərbərlik və Hərbi Xidmətə Çağırış üzrə 
Dövlət Xidmətinin rəhbərliyi Gəncə və 
Goranboyda vətəndaşları qəbul edib

Qəbuldan əvvəl xidmət 
rəisi, general-leytenant Arzu 
Rəhimov və Gəncə Şəhər 
İcra Hakimiyyətinin başçısı 
Niyazi Bayramov ümum-
milli lider Heydər Əliyevin 
abidəsini ziyarət edərək 
önünə gül dəstəsi qoyublar.

Qəbul zamanı hər bir 
vətəndaşın müraciət və təklifi 
diqqətlə dinlənilib.

Elə həmin gün xidmət 
rəisinin müavini, general-
mayor Mayıl Şahverdiyev 
Goranboyda Mingəçevir, 
Naftalan, Xocalı  və Goran-
boy şəhər və rayonlarından 
olan vətəndaşları qəbul edib.

Xidmət rəhbərliyinin 
keçirdiyi qəbullarda 41 
vətəndaşın müraciəti 
dinlənilib. Vətəndaşların 

müraciətləri əsasən həqiqi 
hərbi xidmətə və ya işə 
qəbul, övladlarının xidmət 
yerinin müəyyənləşdirilməsi 
və təkrar tibbi müayinəyə 
cəlb edilməsi, həqiqi hərbi 
xidmətə çağırışdan möhlət 
verilməsi, şəhid statusunun, 
veteran adı və vəsiqəsinin 
verilməsi, eləcə də digər 
məsələlərlə bağlı olub.

Bəzi vətəndaşlar 
tərəfindən qaldırılan və 
Xidmətin səlahiyyətlərinə 
aid olmayan müraciətlər isə 

aidiyyəti orqanlara çatdırıl-
ması üçün qeydiyyata alınıb.

Bölgə sakinlərinin 
yerlərdə qəbulu və 
müraciətlərinə baxılması 
üçün daha rahat və əlverişli 
şərait yaradılmasından 
razılıqlarını ifadə edən 
vətəndaşlar göstərilən diqqət 
və qayğıya görə dövlətimizin 
başçısına minnətdarlıqlarını 
bildiriblər.

“Xalq qəzeti”

 Azərbaycan Respublikasının Prezidenti 
İlham Əliyevin tapşırığına və mərkəzi icra 
hakimiyyəti orqanlarının, digər qurumla-
rın rəhbərlərinin və onların müavinlərinin 
2020-ci ilin fevral ayında şəhər və rayon-
larda vətəndaşların qəbulu cədvəlinə uy-
ğun olaraq Səfərbərlik və Hərbi Xidmətə 
Çağırış üzrə Dövlət Xidmətinin (SHXÇDX) 
rəisi, general-leytenant Arzu Rəhimov fev-
ralın 20-də Gəncədə Göygöl, Daşkəsən, 
Samux, Kəlbəcər rayonlarından və Gəncə 
şəhərindən olan vətəndaşların qəbulunu 
həyata keçirib.

Bəzi kütləvi informasiya vasitələrində və sosial şəbəkələrdə 
guya insan orqanlarının qanunsuz alqı-satqısı ilə məşğul 
olan cinayətkar dəstə tərəfindən Biləsuvar Rayon Mərkəzi 
Xəstəxanasında ailə üzvlərinin icazəsi olmadan ölən şəxsin meyiti-
nin daxili orqanlarının satış məqsədilə çıxarılması üçün əməliyyat 
edilməsinə dair əsassız məlumatlar yayılıb. İctimaiyyətdə yanlış 
fikrin formalaşdırılmasına xidmət etməklə cəmiyyətdə geniş ajiotaja 
səbəb olmuş həmin məlumatlar həqiqəti əks etdirmədiyindən təkzib 
olunur.

Azərbaycan Respublikasının Prezidenti İlham Əliyevin 
rəhbərliyi ilə ölkədə həyata keçirilən uğurlu islahatlardan biri 
kimi təhsil sektorunun inkişafına yönələn dövlət proqramları 

və layihələrin icrası nəticəsində təhsil xidmətlərinin müasir tələblər 
səviyyəsində qurulması istiqamətində mühüm addımlar atılır. 
Bununla yanaşı, dövlətin bu sahədə həyata keçirdiyi mütərəqqi 
siyasətə kölgə sala biləcək qanunsuz hərəkətlərə qarşı ən ciddi 
mübarizə tədbirləri davam etdirilməkdədir.

İmişli:  inkişaf bütün 
sahələri əhatə edir

İmişli Rаyоn İcrа Hаkimiyyətində 2019-cu il ərzində rayonun 
sosial-iqtisadi inkişafının yekunlarına və qarşıda duran vəzifələrə həsr 
olunmuş hesabat yığıncağı keçirilmişdir. Rаyоn icrа hаkimiyyətinin 
bаşçısı Vilyam Hacıyev tədbirdə məruzə ilə çıxış edərək bildirdi ki, 
2020-ci il yanvarın 19-da Azərbaycan Respublikasının Prezidenti 
cənab İlham Əliyevin sədrliyi ilə Nazirlər Kabinetinin 2019-cu 
ilin yekunlarına və qarşıda duran vəzifələrə həsr olunan iclası 
keçirilmişdir. 2019-cu ilin nəticələrindən danışarkən cənab Prezident 
qeyd etmişdir ki, Azərbaycan bu müddət ərzində uğurla inkişaf etmiş, 
qarşıda duran bütün vəzifələr artıqlaması ilə yerinə yetirilmiş, ölkəmiz 
güclənmiş və hərtərəfli inkişaf etmişdir.

DTX Neftçala rayonunda vəzifəli şəxslərlə 
bağlı keçirilən əməliyyat barədə məlumat yayıb

 � Azərbaycan Respublikası Dövlət Təhlükəsizliyi Xidməti 
(DTX) Neftçala rayonunda vəzifəli şəxslərlə bağlı keçirilən əməliyyat 
barədə məlumat yayıb. 

DTX-nin ictimai əlaqələr şöbəsindən 
AZƏRTAC-a bildiriblər ki, Neftçala 
Rayon İcra Hakimiyyətinin vəzifəli 
şəxslərinin səlahiyyətlərindən qul-

luq mənafeyinə qəsdən zidd olaraq 
istifadə edib vətəndaşların hüquqlarına, 
cəmiyyətin və dövlətin qanunla qoru-
nan mənafelərinə mühüm zərər vuran 

çoxsaylı cinayət əməllərinə yol vermələri 
ilə bağlı başlanılmış cinayət işi üzrə 
kompleks əməliyyat-istintaq tədbirləri 
həyata keçirilir.

Araşdırmalar əsasında şübhəli şəxs 
qismində tutularaq cinayət məsuliyyətinə 
cəlb edilən şəxslər və onlar tərəfindən 
törədilmiş cinayət əməlləri barədə 
ictimaiyyətə geniş məlumat veriləcək.

